
РАҚАМЛИ ИҚТИСОДИЁТ ВА АХБОРОТ ТЕХНОЛОГИЯЛАРИ 

DIGITAL ECONOMY AND INFORMATION TECHNOLOGY 
ЦИФРОВАЯ ЭКОНОМИКА И ИНФОРМАЦИОННЫЕ ТЕХНОЛОГИИ

ЭЛЕКТРОН  ИЛМИЙ  ЖУРНАЛ

Мазкур электрон илмий журнал Ўзбекистон Республикаси Вазирлар 
Маҳкамасининг 2019 йил 19 декабрдаги “Оммавий ахборот ва коммуникациялар 
соҳасида давлат хизматлари кўрсатишнинг айрим маъмурий регламентларини тас-
диқлаш тўғрисида”ги 1017-сонли қарорида белгиланган вазифалардан келиб чиқиб, 
Тошкент давлат иқтисодиёт университети томонидан 2021 йил март ойида таъсис 
этилган ҳамда халқаро интернет тармоғига жойлаштирилган.

This electronic scientific journal was established by the Tashkent State University of 
Economics in March 2021, based on the tasks defined in the decision of the Cabinet of 
Ministers of the Republic of Uzbekistan dated December 19, 2019 No. 1017 «On approval 
of some administrative regulations for the provision of public services in the field of public 
information and communications» рosted on the internet.

Нашр қилинаётган “Рақамли иқтисодиёт ва ахборот технологиялари” электрон, 
илмий журнали Ўзбекистон Республикаси Вазирлар Маҳкамаси ҳузуридаги Олий 
аттестация комиссиясининг 2023 йил 31 январдаги 332/6-сон қарори билан Иқти-
содиёт фанлари бўйича “Фан доктори” илмий даражасига талабгорларнинг диссер-
тация ишлари, илмий натижалари юзасидан илмий мақолалар эълон қилиниши ло-
зим бўлган Республика илмий журналлари рўйхатига киритилган.

The electronic scientific journal “Digital economy and information technologies” 
published by the decision of the Higher Attestation Commission under the Cabinet of 
Ministers of the Republic of Uzbekistan dated January 31, 2023 No. 332/6 announces 
scientific articles on the scientific results of dissertations of candidates for the degree 
of Doctor of Science in «Economic Sciences» included in the list of republican scientific 
journals that should be published.

Журналнинг интернет ахборот тармоғидаги манзили: 

https://dgeconomy.tsue.uz/jurnal 

The address of the journal on the internet: 

https://dgeconomy.tsue.uz/jurnal

КИЧИК БИЗНЕС СУБЪЕКТЛАРИДА РАҚАМЛИ ТЕХНОЛОГИЯЛАРДАН 
ФОЙДАЛАНИШНИНГ ИЛМИЙ-НАЗАРИЙ ЖИҲАТЛАРИ

Тўраева Нафиса Одиловна

ТДИУ ўқитувчиси

Аннотация. Ушбу тадқиқотнинг мақсади кичик бизнес субъектларида рақамли 
технологиялардан фойдаланишни таъминлаш ҳамда рақамли иқтисодиётни 
шакллантиришнинг тамойилларини ишлаб чиқиш усулларини ўрганишдан иборат. 
Бунда мамлакатларни ижтимоий-иқтисодий ривожланишида иқтисодиётни 
рақамлаштириш муҳим аҳамият касб этиши ёритилган, шунингдек, кичик 
бизнес субъектларинг рақамли технологиялардан фойдаланишни ривожлантриш 
юзасидан илмий-назарий қарашлар, кичик бизнес субъектларинг рақамли 
технологиялардан фойдаланиш ҳамда уларнинг таҳлили юзасидан таклиф ва 
тавсиялар ишлаб чиқилган.

Калит сўзлар. кичик бизнес, бошқарув, анъанавий иқтисодиёт, рақамли 
технологиялар, янги иқтисодиёт, рақамлаштириш, кичик бизнес реабилитацияси.

Кириш:

Бугунги кунда дунё бозорининг глобаллашув жараёнида масофавий хизмат 
кўрсатиш ва онлайн савдолар жадал ривожланиб бориши натижасида мижозлар 
учун мазкур хизматлардан ер юзини исталган нуқтасидан туриб эркин фойдаланиш 
имконияти туғилмоқда. Ҳозирда «5,19 миллиард киши интернетдан фойдаланмоқда, 
бу бутун дунё аҳолисининг 64,5 фоизига тенгдир. Глобал миқёсда интернет фойда-
ланувчилари сони йилига 2,1 фоизга ўсиб бормоқда, бироқ кўплаб ривожланаётган 
мамлакатлар иқтисодиётида йилдан-йилга ўсиш анча юқори. Ўртача глобал интернет 
фойдаланувчиси ҳар куни 6 соат 40 дақиқани онлайн режимда ўтказмоқда» [1]. Бун-
дай ҳолатлардан келиб чиқиб кичик бизнес субъектлари ўз фаолиятларини рақамли 
трансформация қилиши талаб этилади ва мижозлар талаби ва рақобатчилар билан 
тенг бўлиш заруратини туғдиради. Умуман олганда, рақамли трансформациялашда 
технологиялардан фойдаланиш кичик бизнес субъектларини ўзгарувчан бозорларга 
жавоб бериш ва инновацияларни кучайтиришда янада тезкор бўлишига ёрдам бера-
ди ва шу билан уларни янада барқарорлаштиради. «2022 йилда рақамли трансфор-
мацияга сарфланадиган харажатлар 1,6 триллион АҚШ долларини ташкил этган бўл-
са 2026 йилга бориб, рақамли трансформация учун глобал харажатлар 3,4 триллион 
АҚШ долларига етиши кутилмоқда» [2]. Бироқ, кўпгина кичик бизнес субъектларида 
бу ўтишни яхши режалаштириш учун зарур бўлган вақт, маблағлар, тўғри рақамли ти-
зимларни танлаш, рақамли кўникмаларни ошириш, тўғри ҳимоя ва хавфсизликни ри-
вожлантириш ҳамда ушбу янги воситаларнинг имкониятларини тўлиқ мослаштириш 
ва тушуниш имкониятига етарли даражада эга эмас. Кичик бизнес субъектларида за-
монавий ва рақамли технологияларни жорий этиш ва улардан фойдаланиш ҳанузгача 
муаммо бўлиб қолмоқда.

Тадқиқот методологияси:

Ушбу мақолани тайёрлашда меъёрий-ҳуқуқий хужжатлар, фойдаланилган 
адабиётлар ва интернет маълумотлари расмийлиги, ундаги иқтисодчи олимларнинг 
мавзуга оид илмий-назарий қарашларининг қиёсий ва танқидий таҳлили, илғор 
хориж тажрибасини ўрганиш ва умумлаштириш натижаларига ҳамда таклиф 
ва тавсияларнинг амалиётга жорий қилинганлиги билан белгиланди. Мавзуни 
ўрганиш давомида умумиқтисодий усуллар билан бир қаторда тизимли таҳлил, 
умумлаштириш, абстракт-мантиқий фикрлаш, статистик усуллар, корреляцион-
регрессион ва эмпирик таҳлил каби усулларидан фойдаланилган.

Натижалар:

Жаҳонда рақамли технологиялар компанияларга, айниқса кичик бизнес 
субъектларининг янги бозорларга чиқиш учун мисли кўрилмаган имкониятларни 
тақдим этмоқда, бу уларга минтақавий ва глобал рақамли таъминот занжирларида 
иштирок этишни янада жадаллаштирмоқда. Бу борада ҳар бир рақамли технология 
амалга оширилгандан сўнг, унинг самарадорлигини таҳлил қилиш ва корхонага 
қўшимча фойда келтириши ёки бюджетга зарар етказмаслиги юзасидан илмий 
тадқиқотлар амалга оширилмоқда. Хусусан, иқтисодиётни рақамлаштириш ҳамда 
кичик бизнес субъектлари фаолиятида CRM (Customer Relationship Management), ERP 
(Enterprise Resource Planning), MES (Manufacturing Execution System), PLM (Product Life-
cycle Management), MDM (Master Data Management), ERM (Enterprise Risk Management) 
каби рақамли технологияларни қўллаш билан боғлиқ муаммоларга ҳамда уларни 
бартараф этишга илмий тадқиқотларда алоҳида эътибор қаратилмоқда.

Ўзбекистонда рақамли технологияларни ривожлантиришга давлат сиёсати 
даражасида аҳамият берилиб “рақамли технологиялар” тизимини тубдан 
янгича турларини ишлаб чиқиш юзасидан чора-тадбирлар ишлаб чиқилмоқда. Бу 
борада, Ўзбекистоннинг тараққиёт стратегияси Давлат дастурида: «... кичик 
ва ўрта бизнес корхоналари ўртасида бевосита иқтисодий алоқаларни йўлга 
қўйиш ҳамда ягона электрон базани яратиш ва унинг қўшимча модулларини 
ишлаб чиқиш бўйича бизнес жараёнларни ўрганиш, техник топшириқларни ишлаб 
чиқиш...» [3] каби вазифалар белгилаб берилган. Шунингдек, «Рақамли Ўзбекистон 
– 2030» стратегиясида ...“ IT-парк асосида илғор технологиялардан (Big Data, IoT,
AI блокчейн ва бошқалар) фойдаланган ҳолда устувор тармоқлар учун «ақлли 
ечимлар» ни ишлаб чиқишни рағбатлантириш ва бизнес субъектларини қўллаб-
қувватлаш бўйича «Бизнес-навигатор» электрон порталини жорий этиш каби 
вазифалар белгилаб берилган. Мазкур вазифаларнинг амалга оширилиши миллий 
иқтисодиётда кичик бизнес субъектлари фаолиятида рақамли технологияларни 
қўллаш ва ишлаш механизмини янада такомиллаштиришни тақозо этади. Шу 
сабали кичик бизнес субъектлари фаолиятида рақамли технологияларни қўллаш 
орқали ривожлантиришни қўллаб-қувватлаш масалалари кўп жиҳатдан илмий 
ёндашувларни ишлаб чиқишни тақозо этмоқда.

Таҳлил:

Узоқ вақт давомида рақамли технологияларнинг жорий этилиши кескин 
ўзга ришларга олиб келди, иқтисодиёт ва умуман жамият ривожланишининг 

траекториясини белгилаб берди. Кичик бизнес субъектлари фаолиятида рақамли 
тенологияларни шакллантириш аксарият мамлакатлар учун устувор вазифалардан 
биридир. Сўнгги йилларда таъсир кўлами ва чуқурлиги туфайли рақамли 
технологияларнинг янги авлодини яратиш натижасида бизнес ва ижтимоий фаолият 
моделларини ўзгартириш тўлқинида кўтарилиш кузатилди. Бундай технологияларга 
сунъий интеллект, робототехника, симсиз алоқа технологиялари ва бошқалар киради.

Олимларнинг фикрига кўра, кичик бизнес субъектлари фаолиятида рақамли 
тенологияларни жорий этиш меҳнат унумдорлигини 40 фоизга ошириши мумкин. 
Яқин келажакда янги рақамли технологиялардан самарали фойдаланиш алоҳида 
корхоналар ва умуман мамлакатларнинг халқаро рақобатбардошлик даражасини 
белгилайди, шунингдек рақамлаштириш учун инфратузилма ва ҳуқуқий муҳитни 
(рақамли ҳуқуқ) шакллантиради.

Шубҳасиз, кўплаб ривожланган мамлакатларда, шу жумладан мамлакатимизда 
рақамли технологияларни яратиш ва жорий этиш вектори яқинда давлат ва 
корпоратив даражада миллий ривожланишнинг асосий йўналиши мақомини олди. 
Иқтисодиётни рақамлаштиришнинг ҳозирги босқичи тубдан янги технологик ва 
ташкилий, бошқарув таҳдидларини келтириб чиқаради, назарий асосни яратишни, 
янги асосий тушунчалар таърифларининг концептуал ва категорик технологиялари 
ҳамда операцион тизимларини шакллантиришни, шунингдек қонунчиликнинг тўлиқ 
меъёрий-ҳуқуқий базаси ва механизмларини шакллантиришни талаб қилади. 

«Рақамли иқтисодиёт ва “рақамли пул” тушунчалари биринчи марта 25 йил 
олдин АҚШнинг Массачусетс технология институти профессори Николас Негропонте 
томонидан киритилган» [4]. Бироқ, унинг концептуал дизайни учун муҳим тўсиқ яра-
тишга ҳисса қўшадиган аниқ таъриф ҳали ҳам мавжуд эмас. 

Жаҳон банки гуруҳи Президенти Жим Ёнг Кимнинг сўзларига кўра, «инсоният 
ҳозирда ахборот-коммуникация инқилобини бошдан кечирмоқда. Унинг фиқрича, 
мобил телефонга эга бўлган энг камбағал уй хўжаликлари сони қулай яшаш 
шароитлари ёки ичимлик суви билан таъминланганларга қараганда кўпроқ» [5] деб 
келтиради. 

Чет эллик иқтисодчи олим П.Кирилловнинг қарашларича «рақамли иқтисодиёт 
фан ва техника тараққиётининг оқибатларидан бири сифатида товарлар ва 
хизматларни ишлаб чиқариш ҳамда тарқатишни рақамли интернет технолгиялари 
муҳитига ўтказишни назарда тутади» [6].

В.А.Уткина, Е.В.Емшановаларнинг фикрича «рақамли технологиялар-ни ривож-
лантиришнинг янги босқичида асосий хавф ва таҳдидлардан бири бу компаниялар, 
ижтимоий-иқтисодий тизимлар, ижтимоий платформалар ва одамлар ўртасидаги 
муносабатларнинг миқдори, сифати ва хилма-хиллигининг сезиларли ўсишидир» 
[7]. Ушбу ўсиш транзакциялар сони ва маълумотлар ҳажмининг экспонент 
динамикаси билан бирга келади, бу эса иқтисодий ва ижтимоий имкониятларнинг 
янада мураккаб интеграциясига олиб келади, унинг оқибатларини инсоният ҳали 
баҳоламаган. Ушбу жиддий оқибатлар ва ўзгаришлар жамиятдан ҳар бир шахсдан 
янги ваколатлар, қобилият ва кўникмаларни, шунингдек, кундалик ҳаёт феноменида 
янги технологиялардан фойдаланишга мослашишни талаб қилади. Бугунги кунда 
жамиятнинг ижтимоий-иқтисодий ҳамда сиёсий ҳаётидаги глобал тенденцияларга 

жавоб берадиган таълим дастурларини шакллантириш, шунингдек, юқори даражадаги 
“рақамли саводхонлик”ни таъминлайдиган индивидуал таълим траекторияларини 
шахсийлаштириш жараёнлари алоҳида аҳамиятга эга.

Хусусан, мамлакатимизда Ўзбекистон Республикаси Президенти Ш.Мирзиёев 
ташаббуслари билан 2022 йил 28 январ куни қабул қилинган «2022-2026 йилларга 
мўлжалланган Янги Ўзбекистоннинг Тараққиёт стратегияси тўғрисида» [8] ги ПФ-60-
сонли фармонида «миллий иқтисодиётни ислоҳ қилиш борасида ташқи савдо, солиқ ва 
молия сиёсатини либераллаштириш, тадбиркорликни қўллаб-қувватлаш, иқтисодиёт 
тармоқларини трансформация қилиш ва тадбиркорликни жадал ривожлантириш» [9] 
вазифаси белгиланган. Ушбу вазифаларни амалга ошириш орқали хусусий секторнинг 
ЯИМдаги улушини 80 фоизга ва экспортдаги улушини 60 фоизга етказиш имконини 
беради. Кичик бизнес субъектларининг жадал ривожланишида фаолиятга рақамли 
технологияларни кенг жорий этиб бориш ҳам муҳим ҳисобланади. Ваҳоланки, 
жаҳон иқтисодиётидаги рақобатлашув жараёнларининг кескинлашуви кичик бизнес 
субъектлари фаолиятида замонавий рақамли технологияларни жорий этилиши 
долзарб масала эканлигидан далолат беради. Бугун рақамли технологиялар барча 
соҳаларга ва инсонлар ҳаётига жадал кириб бормоқда. Мамлакатимизда ҳам рақамли 
иқтисодиётни ривожлантириш энг муҳим вазифага айланган. Президентимизнинг 
2020-йил 28-апрелдаги «Рақамли иқтисодиёт ва электрон ҳукуматни кенг жорий 
этиш чора-тадбирлари тўғрисида» [10] ги қарорида «2023-йилга бориб рақамли 
иқтисодиётнинг мамлакат ялпи ички маҳсулотидаги улушини 2 баравар, ушбу 
соҳадаги хизматлар ҳажмини 3 баравар ошириш, улар экспортини 100 миллион АҚШ 
долларига етказиш» [11] вазифаси қўйилган.

Шунингдек, «Ўзбекистон Республикасини янада ривожлантириш стратегиясини 
амалга ошириш Давлат дастурида: “Рақамли иқтисодиёт ишлаб чиқаришнинг асосий 
омили рақамли маълумотлар, катта ҳажмларни қайта ишлаш ва таҳлил натижаларини 
қўллаган ҳолда, анъанавий бошқарув шакллари билан таққослаганда, турли хил 
ишлаб чиқариш, технологиялар, ускуналар, сақлаш, сотиш, товар ва хизматларни 
етказиб бериш самарадорлигини сезиларли даражада ошириши мумкин» [12] деган 
фикр билдирилган.

Шубҳасиз, рақамли иқтисодиёт – келажак. Миллий иқтисодиёт рақобат-
бардошлиги кўп жиҳатдан рақамли иқтисодиётнинг муҳим таркибий қисми ҳисоб-
ланган Саноат 4.0 инқилобига мослашиш, рақамли технологияларни иқтисодиёт-
нинг барча соҳаларига, хусусан кичик бизнес субъектлари фаолиятига жорий 
этишни қанчалик қисқа фурсатда ҳал этишимизга чамбарчас боғлиқ. Кичик бизнес 
субъектлари фаолиятига рақамли технологияларни самарали ташкил этиш рақамли 
технологиялар соҳасида етарли компетенцияларга эга бўлган етук кадрларга бориб 
тақалади. Бу борада ҳам тизимли тадбирлар йўлга қўйилганлигини таъкидлаш зарур.

Кичик бизнес субъектлари фаолиятини рақамлаштиришнинг тезроқ кириб 
келишини хоҳласак, рақамлаштириш таъсирида турмушимизда турли қулайликлар 
пайдо бўлсин, десак, рақамлаштириш татбиғида, албатта, тизимли ёндашув лозим. 
Кичик бизнес субъектлари фаолиятига ўн йилдан буён электрон ҳукумат тизимини 
киритишга интилиб келамиз. Давлатимиз томонидан амалга оширилаётган 
рақамлаштиришга оид дастурлар халқимиз, қолаверса, тадбиркорларимиз хоҳиш-

истакларини тўғри англаш имконини беради. Табиийки, ушбу дастурларни янада 
кенгайтириш, такомиллаштириш керак. Бироқ айрим муаммолар борки, уларнинг 
ечимини қисқа фурсатда топиш талаб этилади.

Биринчидан, рақамлаштириш бу “маълумотлар омбори”дир, маълумотлар жуда 
катта ҳажмдан иборат. Иккинчидан, бизда “улкан маълумотлар” оқимини бошқариш, 
сақлаш ва қайта ишлаш турли платформаларни кенгайтириш муҳим. Учинчидан, 
эса мазкур дастурлар ижросини таъминлашда амалга ошириш механизмлари 
ҳамда молиялаштириш манбалари кўрсатилган бўлса-да, мониторинг жараёнида 
жамоатчилик назоратини кучайтирилиши муҳим, деб ҳисоблаймиз.

Рақамли технологиялар бир неча сабабларга кўра кичик бизнесни тиклашга 
ёрдам беради. Биринчидан, мобил қурилмаларнинг жорий етилиши туфайли одамлар 
учун рақамлаштиришдан фойдаланиш осонлашди. «Рақамли технологияларга 
ўтиш фақат келгуси йилларда тезлашади, чунки дунёда мобил қурилмалардан 
фойдаланувчилар сони 2021-йилда 6,38 миллиарддан 2026-йилда 7,52 миллиардга 
кўпайиши кутилмоқда» [13].

Иккинчидан, одамлар харид қилиш усули йиллар давомида ўзгарди. Мунтазам 
дўконлар ҳар доим рол ўйнайди, аммо харидларнинг келажаги тобора кўпроқ онлайн 
савдодан орқада қолмоқда. 

Июн ойида «Morgan Stanley global електрон тижорат бозори бугунги кунда $3.3 
трлн. дан $5.4 трлн. га 2026 да ўсишини тахмин қилди, бу тўрт йил ичида 60% дан» 
[14] ошади. 

Кичик бизнес учун рақамлаштиришнинг афзалликлари жуда каттадир. 
Кучли рақамли стратегияга эга бўлган корхоналар инқирозни енгиш учун яхшироқ 
тайёрланган ва диверсификация қилинган, чунки уларнинг онлайн каналлари дўкон 
ичидаги харидларнинг йўқолишини юмшатган. Иқтисодий ҳамкорлик ва тараққиёт 
ташкилоти (ОЕCD) маълумотларига кўра, ўзларининг рақамли келажагига сармоя 
киритган корхоналар бир қатор бошқа узоқ муддатли имтиёзларга эга бўлишмоқда, 
жумладан, алоқаларни яхшилаш ва жаҳон бозорларига киришни яхшилаш 
кабилардир.

Кичик бизнес субъектларини кредитлашнинг ҳуқуқий асоси сифатида Ўзбекистон 
Республикасининг 2012 йил 2 майдаги «Тадбиркорлик фаолияти эркинлигининг 
кафолатлари тўғрисида» [15] ги Қонунининг 8-моддасига асосан «кредитлар олишга, 
бошқа юридик ва жисмоний шахсларнинг пул маблағларини ҳамда ўзга мол-мулкини 
шартнома шартлари асосида жалб этишга, шу жумладан биноларни, иншоотларни, 
ускуналарни ва ўзга мол- мулкни олишга ва (ёки) текин, ижарага (лизингга) олишга 
ҳамда уларни тадбиркорлик фаолиятини амалга оширишга йўналтириш» [16] 
ҳуқуқларига эга эканлиги белгилаб қўйилган.

Шунингдек, Ўзбекистон Республикаси Президентининг 2020-йил 5-октябрдаги 
«Рақамли ўзбекистон – 2030» стратегиясини тасдиқлаш ва уни самарали амалга 
ошириш чора- тадбирлари тўғрисида» [17] ги ПФ-6079 сонли Фармонида «Кичик 
бизнес ва кам таъминланган аҳолига ҳуқуқий маслаҳат бериш, уларнинг таклиф 
ва ташаббусларини қабул қилишнинг янги тизимини жорий этиш, адвокатлар 
иштирокисиз ҳуқуқий ҳужжатларни тайёрлаш имкониятини яратиш мақсадида, ўз-
ўзига ҳуқуқий хизмат кўрсатиш “Legal Tech” ахборот тизимини жорий этиш». «Тижорат 

банкларининг кредитлари бўйича кафиллик ва кафолатлар, шунингдек, фоиз 
харажатларини қоплаш учун компенсация бериш тўғрисида электрон шартномалар 
тузиш, реал вақт режимида кредит буюртмаларини кўриб чиқиш ва уларнинг ижроси 
ҳолатини кузатиш кабиларни назарда тутувчи “Тадбиркор” ахборот тизимини жорий 
этиш [18]» белгилаб берилган. 

Мамлакатимизда «Рақамли Ўзбекистон – 2030» стратегиясига мувофиқ 
иқтисодиёт тармоқлари ва ҳудудларини рақамлаштириш, давлат ахборот тизимлари 
ва электрон хизматларни жорий этиш, шунингдек, рақамли технологиялардан 
кенг фойдаланишни таъминлаш бўйича халқ таълими, давлат хизматлари, 
суд, молия ва банк тизимида комплекс чора-тадбирлар амалга оширилмоқда. 
Хусусан, Вазирлар Маҳкамасининг 2021-йил 15-июндаги «Рақамли иқтисодиёт ва 
электрон ҳукуматнинг ривожланиш ҳолатини рейтинг баҳолаш тизимини янада 
такомиллаштириш чора-тадбирлари тўғрисида»ги 373-сонли Қарорига кўра 
«ташкилотларда рақамли трансформация ҳолатини рейтинг баҳолаш қуйидаги 
йўналишлардаги асосий индекслари» ишлаб чиқилди.

1-расм. Ташкилотларда рақамли трансформация ҳолатини 
рейтинг баҳолашнинг асосий индекслари104

Юқорида келтирилган индексларга асосан «ҳудудларда рақамли иқтисодиёт 
ҳолатининг рейтинги алоқа ва ахборотлаштириш хизматлари, меҳнатга лаёқатли 
аҳоли қатламида иш билан таъминланганлик даражаси ва бошқа йўналишлардаги 
индикаторларни ҳисоблаш асосида аниқланади. Рейтинг баҳолаш индекслари, 
баҳолаш тартиби ҳамда баҳоларни ҳисоблаш услублари ташкилотларда 
рақамли трансформация ва ҳудудларда рақамли иқтисодиётни рейтинг баҳолаш 
методикаларида батафсил тавсифланади».

Ахборот-коммуникация технологияларини жорий этиш ва ривожлантириш 
самарадорлиги даражаси аниқланган индикаторларнинг миқдорига қараб, 0 
баллдан 100 баллгача рейтингда баҳоланади ҳамда «қизил», «сариқ» ва «яшил» 
тоифаларга ажратилади. 

Индикаторларни рейтинг баҳолаш натижаларига мувофиқ ахборот-
коммуникация технологияларини жорий этиш ва ривожлантириш самарадорлиги 
даражаси рейтинг балли бўйича: 
104  Муаллиф ишланмаси



271271

20
23

-y
il

ELEKTRON JURNAL  // MAXSUS SON

RAQAMLI IQTISODIYOT VA AXBOROT TEXNOLOGIYALARI

• 71 баллдан 100 баллгача баҳоланган ташкилот - «яшил»;
• 55 баллдан 71 баллгача баҳоланган ташкилот - «сариқ»;
• 55 баллдан паст баҳоланган ташкилот - «қизил» деб топилади.
Рейтинг баҳолаш натижалари бўйича тегишли ташкилотда ахборот-ком-

муникация технологияларини жорий этиш ва ривожлантириш самарадорлиги 
даражасига кўра Рақамли технологиялар вазирлигининг таклифига асосан «Рақамли 
Ўзбекистон – 2030» стратегиясини амалга ошириш бўйича мувофиқлаштириш 
комиссияси баёни билан: 

• ҳисобот йилида «яшил» деб топилган ташкилотлар раҳбарлари ва уларнинг
рақамлаштириш бўйича ўринбосарлари кейинги ҳисобот даври учун рейтинг 
баҳолаш натижалари эълон қилингунига қадар ҳар ойда лавозим маошларининг 
30 фоизи миқдорида рағбатлантирилади; 

1-жадвал

Ҳудудларда рақамли иқтисодиёт даражасини рейтинг баҳолашни амалга 
ошириш йўналишлари [22]

Босқичлар Масъуллар Тадбирлар Муддатлар

1-босқич
Р а қ а м л и 
технологиялар 
вазирлиги

Ҳудудларда рақамли 
иқтисодиёт даражаси бўйича 

статистик ва таҳлилий 
маълумотларни NIS.UZ-

ахборот тизимига киритади.

Ҳисобот даври якуни 
бўйича кейинги ойнинг 
15-санасига қадар

2-босқич
Р а қ а м л и 
технологиялар 
вазирлиги

NIS.UZ-ахборот тизимига 
киритилган маълумотлар 

асосида рейтинг баҳолашни 
амалга оширади ва ҳудудлар-
ни рейтинг баҳолаш якунлари 
асосида рейтингни шакллан-

тиради.

Ҳисобот даври якуни 
бўйича кейинги ойнинг 
25-санасига қадар

3-босқич
Р а қ а м л и 
технологиялар 
вазирлиги

Рейтинг натижалари 
ва бошқа таҳлилий 

материалларни Вазирлар 
Маҳкамасига киритиш

Ҳисобот даври якуни 
бўйича кейинги ойнинг 
30-санасига қадар

Манба: Вазирлар Маҳкамасининг 2021 йил 15 июндаги 373-сон қарорига 1-илова 
«Республика ижро этувчи ҳокимият органлари, хўжалик бирлашмалари ва маҳаллий 
ижро этувчи ҳокимият органларида рақамли трансформация ҳамда ҳудудларда 
рақамли иқтисодиёт ҳолатини рейтинг баҳолаш тартиби тўғрисида» ги Низом

• ҳисобот йилида икки марта «қизил» деб топилган ташкилотлар раҳбарлари
ва уларнинг рақамлаштириш бўйича ўринбосарларига қонунчиликда белгиланган 
тартибда жарима қўлланилади ёки жарима қўллаш ҳақида таклиф киритилади. 
Рейтинг баҳолаш натижалари бўйича ахборот-коммуникация технологияларини 
жорий этиш ва ривожлантириш самарадорлиги даражаси «яшил» деб то-
пилган ташкилотларнинг ижобий тажрибасини бошқа ташкилотлар ўртасида 
оммалаштириш бўйича тегишли чора-тадбирлар кўрилади. 

Юқоридагиларга асосланган ҳолда давлатимиз раҳбари Ш. Мирзиёв таъкид-
лаганидек, «Албатта, рақамли иқтисодиётни шакллантириш керакли инфратузилма, 
кўп маблағ ва меҳнат ресурсларини талаб этишини жуда яхши биламиз. Бироқ, 
қанчалик қийин бўлмасин, бу ишга бугун киришмасак, қачон киришамиз?! Эртага 
жуда кеч бўлади. Шу боис, рақамли иқтисодиётга фаол ўтиш келгуси 5 йилдаги энг 
устувор вазифаларимиздан бири бўлади» [22].

Давлатимиз раҳбари Ш.Мирзиёвнинг 2021-йилнинг 17-февралдаги «Сунъий 
интеллект технологияларини жадал жорий этиш учун шарт-шароитлар яратиш чора-
татбирлари тўғрисида» [23] ги қарорининг қабул қилиниши мамлакатимизда сунъий 
интеллект технологияларини иқтисодиёт тармоқлари ва соҳаларига жорий этиш учун 
зарур шарт-шароитларни шакллантириш учун муҳим қадам бўлди. Мазкур қарорга 
мувофиқ, «Сунъий интеллектни жорий қилишнинг муҳим жиҳатлари — ҳуқуқий 
режим, институцион асослар, кадрлар тайёрлаш ва малакасини ошириш, халқаро 
ҳамда миллий стандартлар, сунъий интеллект жорий қилинадиган устувор соҳа ва 
тармоқлар, халқаро ҳамкорликни ривожлантириш масалалари қамраб олинган» [24].

Ўзбекистонда “Рақамли Ўзбекистон-2030” дастурини ишлаб чиқилиши ва ҳаётга 
татбиқ этилиши, энг аввало, пухта ва мукаммал ташкилий-ҳуқуқий механизмларни 
шакллантириш, қолаверса, инновацион ғоялар, технологиялар ва ишланмаларни 
жорий этиш бўйича давлат органлари ва кичик бизнес субъектларининг узвий 
ҳамкорлигини таъминлаш, барча соҳа ва тармоқларда ишлаб чиқариш ва хизмат 
кўрсатишни рақамли технологиялар билан қамраб олиш, бу борада замонавий 
билимларни чуқур эгаллаган, интеллектуал салоҳиятли кадрларни етиштириш, шу 
орқали, мамлакатда “хавфсиз ахборотлашган жамият” муҳитини яратишга хизмат 
қилади.

Мамлакатимизда кичик бизнес субъектлари фаолиятини рақамлаштиришни 
таъминлаш бўйича олиб борилаётган тизимли ва фундаментал ёндашув, ягона 
норматив-ҳуқуқий ҳужжатлар базасини ишлаб чиқиш, илғор хорижий тажрибани 
амалиётга жорий этиш, инновацион усуллардан кенг фойдаланиш давлат ахборот 
сиёсатини самарали олиб боришга ҳамда кичик бизнес субъектлари фаолиятини 
рақамлаштириш соҳасидаги муаммоларни ҳал этишга ҳизмат қилади.

Хулоса ва таклифлар:

Миллий иқтисодиётимизда кичик бизнес субъектларинг рақамли техно ло-
гиялардан фойдаланишни таъминлаш борасида амалга оширилган илмий изла-
нишлар жараёнида қуйидаги хулосалар шакллантирилди:

1. Бизнинг фикримизча, киберфазо ва рақамли муҳитни тартибга солиш масала-
лари ҳали ҳам кам ўрганилган ва мунозарали бўлиб қолмоқда. Илмий соҳада алоҳида 
хўжалик юритувчи субъектлар, саноат ва ҳудудларнинг инновацион ўсишига эришиш 
учун компанияларнинг рақамли салоҳиятини ривожлантиришга етарлича эътибор 
берилмайди. Шуни ҳам таъкидлаш керакки, рақамли иқтисодиётни ривожлантириш-
нинг институционал жиҳатлари илмий изланишларда эътиборисиз қолмоқда, муам-
молар ҳал қилинмаган ва иқтисодиётни рақамлаштириш шароитида кичик бизнесни 
ривожлантириш истиқболлари баҳоланмаган, рақамли иқтисодиётнинг роли ва ўрни, 
замонавий иқтисодий муносабатларнинг умумий тизими ўз аксини топмаган.

2. Рақамли экотизимлар табиий тизимлардан фарқли ўлароқ сунъийдир ва
рақамли технологиялар ташқи муҳитининг ноаниқлиги ва ўзгарувчанлиги шароити-
да уларнинг ривожланишининг ўзига хос “акселатор” вазифасини бажаради. Бу ҳар 
қандай кичик бизнес субъектлари фаолиятининг ҳажмидан қатъий назар, бошқа нар-
салар қатори фаолиятга рақамли технологиялар зарурлигига олиб келадиган ташқи 
омиллар таъсири остида ишлайди деган хулосани шакллантиради. Рақамли бизнес-
нинг бутун экотизими бизнес субъектларининг ўзига хос тизими IT-технологияларни 
ривожлантириш, ушбу технологиялар тўғрисида маълумотни кичик бизнес субъект-
ларига тўғридан-тўғри етказиш тартибини амалга ошириш самарадорлигини ошира-
ди ва корхонанинг комплекс ривожланишини таъминлайди.

3. Кичик бизнес субъектлари фаолиятида рақамли технологиялардан фойдаланиш
фақат технологик, молиявий характердаги қарорларни қабул қилиш, ходимларнинг 
рақамлаштиришни жорий этишга тайёргарлик даражасини баҳолаш зарурлигини 
келтириб чиқаради. Шу билан бирга, рақамли технологиялар ва маълумотларни 
ишлаб чиқиш ҳамда жорий этишни бошқариш учун ташкилий маданиятга киритилган 
нормаларнинг изчил рўйхатини ишлаб чиқишга қаратилган масалалар ҳал қилиниши 
керак. 

4. Мамлакатимизда кичик бизнес субъектлари фаолиятини рақамлаштиришни
таъминлаш бўйича олиб борилаётган тизимли ва фундаментал ёндашув, ягона норма-
тив-ҳуқуқий ҳужжатлар базасини ишлаб чиқиш, илғор хорижий тажрибани амалиётга 
жорий этиш, инновацион усуллардан кенг фойдаланиш давлат ахборот сиёсатини са-
марали олиб боришга ҳамда кичик бизнес субъектлари фаолиятини рақамлаштириш 
соҳасидаги муаммоларни ҳал этишга ҳизмат қилади.

